
<<Տարածքային կառավարման մասին>> ՀՀ օրենքի նախագծի վերաբերյալ ներկայացված դիրքորոշումների 
քննարկման արդյունքների վերաբերյալ

	Առաջարկությունների և դիտողությունների բովանդակությունը
	Առաջարկությունների և դիտողությունների քննարկման արդյունքները

	ՀՀ ֆինանսների նախարարություն

«Տարածքային կառավարման մասին» և ««Կառավարչական իրավահարաբերությունների կարգավորման մասին» Հայաստանի Հանրապետության օրենքում փոփոխություններ կատարելու մասին» օրենքների նախագծերը և հայտնում է, որ առաջարկություններ և դիտողություններ չունի
	
Ընդունվել է ի գիտություն


	ՀՀ վարչապետի աշխատակազմի քաղաքացիական ծառայության գրասենյակ

 «Տարածքային կառավարման մասին» օրենքի նախագծի (այսուհետ՝ Նախագիծ) վերաբերյալ.
	1) Նախագծի 3-րդ հոդվածի 1-ին մասի 5-րդ կետից հանել «բարձրագույն» բառը՝ համապատասխանեցնելով  Հայաստանի   Հանրապետության  Սահմանադրության  188-րդ  հոդվածին և  «Տեղական ինքնակառավարման մասին»  օրենքի  95-րդ հոդվածի 2-րդ մասին, որոնց համաձայն նախատեսված է իրավական և մասնագիտական հսկողություն, որն իրականացնում են Կառավարության լիազոր մարմինները պետության կողմից պատվիրակված լիազորությունների իրականացման նկատմամբ՝ օրենքով սահմանված դեպքերում և կարգով.
	2) Նախագծի 3-րդ հոդվածի 1-ին մասի 7-րդ կետը խմբագրել՝ նախատեսելով բացառություն, որ մարզպետը ընդունում է հրամաններ մարզպետի աշխատակազմում քաղաքացիական ծառայության պաշտոնների նշանակման, ազատման, խրախուսանքի կամ կարգապահական տույժի կիրառման, արձակուրդի տրամադրման, գործուղման և այլնի վերաբերյալ. 
3) Նախագծի 3-րդ հոդվածի 1-ին մասի 9-րդ կետը հանել, քանի որ այլ օրենքներով լիազոր մարմնին վերապահված են լիազորություններ և լիազոր մարմինը իրականացնում է այդ լիազորություններն անկախ այս օրենքով նախատեսված լինելու հանգամանքից.
4) Նախագծի 4-րդ հոդվածի 1-ին մասը հանել, քանի որ այն արդեն իսկ կարգավորված է «Կառավարչական իրավահարաբերությունների կարգավորման մասին» օրենքով՝ խուսափելու համար կրկնությունից և տարակարծիք մեկնաբանություններից. 
5) Նախագծի 7-րդ հոդվածի 1-ին մասի 10-րդ կետի «կազմակերպում» բառը հանել, քանի որ վերոնշյալ մասում թվարկվում են բնագավառներ.

6) Նախագծի 8-րդ հոդվածի 1-ին մասի 2-րդ կետը հանել, քանի որ «Կառավարչական իրավահարաբերությունների կարգավորման մասին» օրենքի 12-րդ հոդվածի 5-րդ մասի 2-րդ կետով սահմանված այդ գործառույթը բոլոր մարմիններում վերապահված է գլխավոր քարտուղարին. 



7) Նախագծի 12-րդ և 13-րդ հոդվածներում կիրառվում է «ապահովում է իրագործումը» և «իրագործում է», որը սակայն հստակեցման կարիք ունի, մասնավորապես՝ մարզպետն ապահովում է իրագործումը, թե իրագործում է այդ աշխատանքները.
8) Նախագծի 21-րդ հոդվածում նախատեսել նոր մաս՝ սահմանելով, որ սույն օրենքն ուժի մեջ մտնելուց հետո մարզպետարանի քաղաքացիական ծառայողները շարունակում են պաշտոնավարել որպես մարզպետի աշխատակազմի քաղաքացիական ծառայողներ և նրանց պաշտոնների անձնագրերում, պաշտոնների նշանակման վերաբերյալ օրենքով նախատեսված իրավական ակտերում և (կամ) համապատասխան ժամկետային աշխատանքային պայմանագրերում Հայաստանի Հանրապետության օրենսդրությամբ սահմանված կարգով կատարվում են մարզպետարանի անվանափոխության հետ կապված համապատասխան փոփոխություններ: 
2. «Կառավարչական իրավահարաբերությունների կարգավորման մասին» օրենքի նախագծի (այսուհետ՝ Նախագիծ) վերաբերյալ. 
1) Նախագծի վերնագրում «ՓՈՓՈԽՈՒԹՅՈՒՆԵՐ» բառից հետո լրացնել «ԵՎ  ԼՐԱՑՈՒՄ» բառը.
 2) Նախագծի 1-ին հոդվածում «Կառավարչական իրավահարաբերությունների մասին» բառերը փոխարինել «Կառավարչական իրավահարաբերությունների կարգավորման մասին» բառերով.
3) Նախագիծը լրացնել հետևյալ բովանդակությամբ 2-րդ հոդվածով.
«Հոդված 2. Օրենքի 19-րդ հոդվածը լրացնել հետևյալ բովանդակությամբ 2-րդ մասով.
«2. Մարզպետի աշխատակազմի անվանումը ներառում է համապատասխան մարզի անվանումը և մարզպետի աշխատակազմ բառերը։»:

	





Ընդունվել է։






Օրենքի նախագծով նկարագրված լիազորությունը նախատեսվում է իրականացնել ըստ անհրաժեշտության՝ համապատասխան իրավական հիմքերի առկայության դեպքում, որի պարագայում առանձին բացառություններ սահմանելու անհրաժեշտությունը, մեր կարծիքով, բացակայում է։



Ընդունվել է։




Նախագծի 4-րդ հոդվածի 1-ին մասը խմբագրվել է, որով ասվում է, որ մարզպետի աշխատակազմի ղեկավարման առանձնահատկությունները սահմանվում են «Կառավարչական իրավահարաբերությունների կարգավորման մասին» Հայաստանի Հանրապետության օրենքով։ 

Ընդունվել է։


Կետը խմբագրվել է։ «Կառավարչական իրավահարաբերությունների կարգավորման մասին» օրենքի 12-րդ հոդվածի 5-րդ մասի 2-րդ կետով գլխավոր քարտուղարին է վերապահված միջոցների տնօրինման լիազորությունը, ինչից ելնելով մարզպետներին վերապահվում է միայն այդ միջոցների նպատակային օգտագործման նկատմամբ վերահսկման լիազորությունը



Նախագծի 12-րդ հոդվածում «ապահովում է իրագործումը» եզրույթը փոխարինվել է «իրագործում է» եզրույթով։



Ներկայացված հարաբերություններն ամբողջությամբ կարգավորված են «Կառավարչական իրավահարաբերությունների կարգավորման մասին» ՀՀ օրենքով։










Ընդունվել է։



Ընդունվել է։


 Ընդունվել է։

	ՀՀ արդարադատության  նախարարություն

1. «Տարածքային կառավարման մասին» Հայաստանի Հանրապետության օրենքի նախագծի /այսուհետ՝ նախագիծ/ 5-րդ հոդվածի 4-րդ մասի համաձայն՝ համայնքի սեփական խնդիրների, ինչպես նաև պետության կողմից պատվիրակված լիազորությունների իրականացման նկատմամբ մարզպետն իրականացնում է իրավական և մասնագիտական հսկողություն՝ լիազորված մարմնի հանձնարարությամբ: Վերոգրյալ կարգավորման առնչությամբ՝ հաշվի առնելով ՀՀ Սահմանադրության 188-րդ հոդվածի կարգավորումները, որոնց համաձայն՝ իրավական հսկողություն իրականացնելու լիազորությամբ բացառապես օժտված է Կառավարության լիազոր մարմինը՝ ի դեմս ՀՀ տարածքային կառավարման և զարգացման նախարարության, իսկ մասնագիտական հսկողություն իրականացնելու լիազորությամբ՝ Կառավարության համապատասխան լիազոր մարմինները,  գտնում ենք, որ սահմանադրական կարգավորումների տեսանկյունից մարզպետներին տարածքային կառավարման բնագավառում պետական լիազորված մարմնի կողմից մասնագիտական հսկողություն իրականացնելու առումով հանձնարարություններ տալու կարգավորումն անհրաժեշտ է հանել: Հարկ է նշել, որ ՀՀ արդարադատության նախարարության կողմից 2018 թվականի օգոստոսի 6-ի թիվ 01/14/619181-18 գրությամբ ՀՀ տարածքային կառավարման և զարգացման նախարարություն ներկայացված փորձագիտական եզրակացության մեջ նախատեսված է եղել հիշյալ դիտողությունը, սակայն ըստ նախագծի հետ ներկայացված ամփոփաթերթի հիմնավորման՝ «Տեղական ինքնակառավարման մասին» ՀՀ օրենքի 96-րդ հոդվածի 1-ին մասի համաձայն՝ տեղական ինքնակառավարման մարմինների սեփական լիազորությունների իրականացման նկատմամբ իրավական հսկողությունը Հայաստանի Հանրապետության կառավարության լիազոր մարմինը կարող է իրականացնել անմիջականորեն կամ մարզպետների միջոցով: Օրենքի հիշյալ դրույթի հիման վրա է նախագծում նախատեսվել համապատասխան դրույթը: Այդ առումով անհրաժեշտ է նկատի ունենալ, որ «Տեղական ինքնակառավարման մասին» ՀՀ օրենքի 96-րդ հոդվածի դրույթների խմբագրությունը չի համապատասխանում ՀՀ Սահմանադրության 188-րդ հոդվածի կարգավորումներին, ինչը չի բխում ՀՀ Սահմանադրության 5-րդ հոդվածի, ինչպես նաև «Նորմատիվ իրավական ակտերի մասին» ՀՀ օրենքի 9-րդ հոդվածի 2-րդ մասի պահանջներից: Հետևապես, քանի որ ՀՀ Սահմանադրությունն ունի բարձրագույն իրավաբանական ուժ, անհրաժեշտ է հաշվի առնել ՀՀ Սահմանադրության հոդվածի խմբագրությունը՝ այն նախատեսելով նախագծի 5-րդ հոդվածում: 
Միաժամանակ գտնում ենք, որ «Տեղական ինքնակառավարման մասին» ՀՀ օրենքի 96-րդ հոդվածն անհրաժեշտ է խմբագրել և համապատասխանեցնել ՀՀ Սահմանադրության 188-րդ հոդվածի պահանջներին:
Նախագծի նույն հոդվածի 7-րդ մասի համաձայն՝ մարզպետի կողմից կատարված աշխատանքների գնահատման կարգը սահմանում է Կառավարությունը: Հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 5-րդ մասը՝ նախագծի 21-րդ հոդվածի անցումային դրույթներն անհրաժեշտ է լրացնել՝ սահմանելով Կառավարության համապատասխան ակտի ընդունման ժամկետը: 
[bookmark: _GoBack]2. «Կառավարչական իրավահարաբերությունների կարգավորման մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի 1-ին հոդվածում անհրաժեշտ է ճիշտ նշել նախատեսված օրենքի վերնագիրը, մասնավորապես՝ «Կառավարչական իրավահարաբերությունների մասին» բառերն անհրաժեշտ է փոխարինել «Կառավարչական իրավահարաբերությունների կարգավորման մասին» բառերով:

	3. Նախագծերն անհրաժեշտ է համաձայնեցնել շահագրգիռ մարմինների հետ:
	


Դիտողությունն ընդունվել է։ «Տարածքային կառավարման մասին» ՀՀ օրենքի նախագծում կատարվել է համապատասխան փոփոխություն, ինչպես նաև օրենքի նախագծի փաթեթը լրացվել է «Տեղական ինքնակառավարման մասին» ՀՀ օրենքում փոփոխություններ կատարելու մասին» ՀՀ օրենքի նախագծով։ Նույն տրամաբանությամբ փաթեթը լրացվել է նաև «Համայնքային ծառայության մասին» ՀՀ օրենքում փոփոխություն կատարելու մասին» ՀՀ օրենքի նախագծով։





























Մարզպետների կողմից կատարված աշխատանքների գնահատման կարգը Կառավարության կողմից հաստատվել է դեռևս 2009 թվականին՝ N562-Ն որոշմամբ։ Օրենքի ընդունումից հետո նոր կարգի սահմանում չի նախատեսվում։



Ընդունվել է։





Ընդունվել է ի գիտություն։ Նախագծերը, հիմնական մասով, համաձայնեցվել են շահագրգիռ մարմինների հետ, որի արդյունքների մասին ամփոփաթերթը կցված է ընդհանուր փաթեթին։



